
REPUBLIKA E SHQIPERISE

KOMISIONERI PER MBROJTJEN NGA DISKRIMINIMI

Nr. prot. Tirané, mé . 06. 2021

PARASHTRESE

Pér gjykimin né seancé plenare té ¢éshtjes me:

KERKUES: Elton Debreshi

SUBJEKT I INTERESUAR: Kuvendi i Republikés sé Shqipérisé
Késhilli i Ministrave i Republikés sé Shqipérisé

OBJEKT: Shfugizimi si i papajtueshém me Kushtetutén e RSH i pikés
1 té nenit 162 té Ligjit Nr.10 019 daté 29.12.2008 “Kodi
zgjedhor i Republikés sé Shqipérisé”.

BAZA LIGJORE: Nenet 1/3, 3, 18/1/2, 45/1/4, 124, 131/a; 134/1 pika (i) té
Kushtetutés sé Republikés sé Shqipérisé,
Neni 3 dhe 14 i protokollit nr. 1 t&¢ KEDNJ,
Nenet 49/3, germa (e), 72 e vijues té Ligjit nr. 8577 daté
10.02.2000 “Pér organizimin dhe funksionimin e Gjykatés
Kushtetuese t& R.Sh”.

PERPARA

GJYKATES KUSHTETUESE TE REPUBLIKES SE SHQIPERISE

E nderuar Kryetare e Gjykatés Kushtetuese,
Té nderuar anétaré té Gjykatés Kushtetuese,

Kuvendi i Republikés sé Shqipérisé, me Ligjin nr. 115/2020, daté 30.7.2020 ka ndryshuar
Kushtetutén e Shqipérisé né nenet 64 dhe 68.

Né funksion té kétyre ndryshimeve Kuvendi i Republikés sé Shqipérisé, me Ligjin nr.118/2020
ka miratuar disa ndryshime né Ligjin Nr.10019 daté 29.12.2008 “Kodi Zgjedhor té€ Republikés sé
Shqipérisé”, i ndryshuar.t

Me vendimin Nr.118 daté 08.03.2021 té Komisionerit Shtetéror té Zgjedhjeve, kérkuesi Elton
Debreshi, éshté regjistruar si kandidat i propozuar nga zgjedhésit pér deputet né zgjedhjet pér
Kuvend té datés 25 Prill 2021, né zonén zgjedhore Qarku Dibér.

Né datén 13.04.2021, Kérkuesi i éshté drejtuar Gjykatés Kushtetuese me kérkesén objekt
gjykimi, duke pretenduar papajtueshmériné me Kushtetutén té Nenit 162 paragrafi 1 Ligji
Nr.10019 daté 29.12.2008 “Kodi Zgjedhor té€ Republikés s€ Shqipéris€”, i ndryshuar me
pérmbajtjen si mé poshté:

“Jo mé voné se 3 dité nga pérfundimi i procesit t& ankimit kundér vendimit pér miratimin e
rezultateve té zonés zgjedhore apo pavlefshmérisé sé zgjedhjeve, sipas kétij Kodi, KQZ-ja
pérllogarit shpérndarjen e mandateve pér ¢cdo zoné zgjedhore, mbi bazén e numrit té votave té
vlefshme g€ subjektet kané marré né nivel zone zgjedhore. Pér zgjedhjet pér Kuvendin
pérjashtohen nga shpérndarja e mandateve subjektet zgjedhore gé kané marré mé pak se 1 pér
gind té votave té vlefshme né shkallé vendi”.

Né vijim té Njoftimit Tuaj, me shkresé Nr. 3 2021 Regj Them. daté 24.05.2021,

duke patur parasysh procedurén ligjore té ndjekur,

duke vlerésuar hapat e ndérmarré,

duke i’u referuar kuadrit kushtetues dhe ligjor,

1 Kodi Zgjedhor ka ndryshuar me ligjet nr. 74/2012, daté 19.07.2012, nr. 31/2015, daté 02.04.2015, nr.
101/2020,daté 23.7.2020, nr. 118/2020, daté 5.10.2020

jurisprudencés sé Gjykatés Kushtetuese, Gjykatés Europiane pér té Drejtat e Njeriut;

Komisioneri pér Mbrojtjen nga Diskriminimi (Komisioneri), paraget parashtrimet si vijon:

l. LEGJISLACIONI | ZBATUESHEM

KUSHTETUTA E REPUBLIKES SE SHQIPERISE

Neni 1/3
3. Qeverisja bazohet né njé sistem zgjedhjesh té lira, té barabarta, té pérgjithshme e periodike.

Neni 2/2
2. Populli e ushtron sovranitetin népérmjet pérfagésuesve té tij ose drejtpérsédrejti.

Neni 18

1. T€ gjithé jané té barabarté pérpara ligjit.

2. Askush nuk mund té diskriminohet padrejtésisht pér shkage té tilla si gjinia, raca, feja, etnia,
gjuha, bindjet politike, fetare a filozofike, gjendja ekonomike, arsimore, sociale ose pérkatésia
prindérore.

3. Askush nuk mund té diskriminohet pér shkaget e pérmendura né paragrafin 2, nése nuk ekziston
njé pérligjje e arsyeshme dhe objektive.

Neni 45

1. Cdo shtetas gqé ka mbushur tetémbédhjeté vjec, qofté edhe ditén e zgjedhjeve, ka té drejtén té
zgjedhé dhe té zgjidhet.

4. VVota éshté vetjake, e barabarté, e liré dhe e fshehté

Neni 64

1. Kuvendi pérbéhet nga 140 deputeté, té zgjedhur sipas njé sistemi zgjedhjesh proporcional me
konkurrim rajonal dhe prag kombétar.

2. Né shpérndarjen e mandateve marrin pjesé subjektet zgjedhore gé arrijné pragun kombétar.

3. Zgjedhésit gézojné té drejtén pér té dhéné voté parapélqyese pér kandidatét e listave
shumemérore. Kriteret dhe rregullat pér zbatimin e sistemit zgjedhor, pér caktimin e zonave
zgjedhore, pragun kombétar, numrin e mandateve pér secilén zoné, shpérndarjen e mandateve dhe
masén e shtrirjes sé votimit parapélqyes pércaktohen né ligjin pér zgjedhjet. Ligji pér zgjedhjet
garanton g€ votimit parapélgyes t’i nénshtrohen jo mé pak se dy t€ tretat e listés shumemeérore dhe
té sigurojé pérfagésim gjinor.

Neni 68

1. Kandidatét pér deputeté paragiten né nivel zone zgjedhore nga partité politike ose nga
zgjedhésit. Njé kandidat mund té paragitet vetém pér njé nga subjektet propozuese, sipas késaj
pike. Rregullat pér regjistrimin e kandidatéve pér deputeté pércaktohen né ligjin pér zgjedhjet.

2. Né ligjin pér zgjedhjet pércaktohen edhe kritere dhe rregulla té tjera té nevojshme pér
organizimin dhe zhvillimin e zgjedhjeve, duke pérfshiré ato pér regjistrimin e zgjedhésve,
zhvillimin e fushatés zgjedhore, administrimin, vlefshmériné e zgjedhjeve dhe shpalljen e
rezultateve té tyre.

KONVENTA EUROPIANE PER MBROJTEN E TE DREJTAVE TE NJERIUT DHE
LIRIVE THEMELORE

Neni 14

Ndalimi i diskriminimit Gézimi i té drejtave dhe i lirive té pércaktuara né kété Konventé duhet té
sigurohet, pa asnjé dallim té bazuar né shkage té tilla si seksi, raca, ngjyra, gjuha, feja, mendimet
politike ose ¢do mendim tjetér, origjina kombétare ose shogérore, pérkatésia né njé minoritet
kombétar, pasuria, lindja ose ¢do status tjetér.

Protokolli Nr. 12

Neni 1

Ndalimi i pérgjithshém i diskriminimit

1. Ky Protokoll do té hyjé né fuqgi ditén e paré té& muajit qgé pason mbarimin e njé periudhe prej
dy muajsh pas datés né té cilén shtaté Shtete anétare té Késhillit té Evropés do té kené shprehur

pélgimin e tyre pér t’u lidhur me Protokollin, sipas dispozitave té nenit 8. 2. Askush nuk duhet té
diskriminohet nga njé autoritet publik pér ndonjé nga arsyet e parashikuara né paragrafin 1.

Protokolli Nr. 1

Neni 3

E drejta pér zgjedhje té lira

Palét e Larta Kontraktuese marrin pérsipér té organizojné né intervale té arsyeshme kohore,
zgjedhje té lira me votim té fshehté, né kushte gé sigurojné shprehjen e liré t¢ mendimit té
popullit pér zgjedhjen e organit ligjvénés.

PAKTI NDERKOMBETAR PER TE DREJTAT CIVILE DHE POLITIKE?

Neni 2

2 Ratifikuar me ligjin Nr. 7510 , date 08.08.1991

1. Cdo shtet palé i kétij Pakti zotohet té respektojé dhe t’u sigurojé té gjithé njerézve qé
ndodhen né territorin e tij dhe q€ varen nga juridiksioni i tij, t€ drejtat e njohura né kété
Pakt, pa kurrfaré dallimi té bazuar né rac€, ngjyré€, seks, gjuhé, fe, opinion politik ose ¢do
opinion tjetér, origjin€ kombétare apo shoqérore, pasuri, lindje ose ¢do gjendje tjetér.

Neni 25
Cdo gytetar ka té drejt€ dhe mundési, qé pa asnjé nga dallimet e pérmendura né nenin 2 dhe pa
kufizime t€ paarsyeshme:

(b) T¢€ votojé dhe t& zgjedhet gjaté zgjedhjeve té vérteta t€ heré€pashershme, me votim té
pérgjithshém dhe t€ barabarté dhe me vota té fshehta, t€ cilat sigurojné€ shprehjen e liré té
vullnetit t&€ zgjedhésve;

LIGJ NR. 10 019 DATE 29.12.2008 “KODI ZGJEDHOR | REPUBLIKES SE
SHQIPERISE”, i ndryshuar

Neni 2 pika 3 dhe 20

Pérkufizime

“Kandidat i paragitur nga njé grup zgjedhésish” &shté njé kandidat pér deputet se pér kryetar
bashkie, ose pér késhillin e bashkisé, gé nuk mbéshtetet nga asnjé parti politike dhe qé
propozohet nga zgjedhésit, né pérputhje me kété Kod.

“Subjekte zgjedhore” jané partité politike, koalicionet dhe kandidatét e propozuar nga zgjedhésit,
si dhe kandidatét pér kryetaré té organeve té geverisjes vendore, té regjistruar né pérputhje me
kété Kod.”

Neni 63

Subjektet zgjedhore dhe kandidatét

1. Subjekt zgjedhor éshté njé parti politike ose njé koalicion partish politike, té cilét paragesin
listé kandidatésh, sipas rregullave gé pércaktohen né kété Kod.

2. Subjekt zgjedhor mund té jeté edhe njé shtetas shqiptar me té drejté vote, i cili propozohet si
kandidat pér deputet apo pér organet e geverisjes vendore nga njé grup zgjedhésish, sipas
pércaktimeve té béra né kété Kod.

Neni 67, pika 3

Lista e kandidatéve té partive dhe koalicioneve té partive

3. Kandidati pér deputet, i regjistruar né njé listé shumemérore né njé zoné zgjedhore, ose
kandidati pér kryetar bashkie apo pér késhillin e bashkisé nuk mund té regjistrohet si i tillé pér
njé zoné zgjedhore tjetér, qofté edhe pér llogari té njé partie apo koalicioni tjetér dhe as si i
propozuar nga njé grup zgjedhésish.

Neni 162 pika 1

Pérllogaritja e mandateve té subjekteve zgjedhore

1. Jo mé voné se 3 dité nga pérfundimi i procesit té ankimit kundér vendimit pér miratimin e
rezultateve té zonés zgjedhore apo pavlefshmérisé sé zgjedhjeve, sipas kétij Kodi, KQZ-ja
pérllogarit shpérndarjen e mandateve pér ¢do zoné zgjedhore, mbi bazén e numrit té votave té
vlefshme qé subjektet kané marré né nivel zone zgjedhore. Pér zgjedhjet pér Kuvendin
pérjashtohen nga shpérndarja e mandateve subjektet zgjedhore gé kané marré mé pak se 1 pér
gind té votave té vlefshme né shkallé vendi.

LIGJ NR. 10221, DATE 04.02.2010 “PER MBROJTJEN NGA DISKRIMINIMI”, I
NDRYSHUAR

Neni 1

Objekti

Ky ligj rregullon zbatimin dhe respektimin e parimit té barazisé dhe mosdiskriminimit né lidhje
me racén, etniné, ngjyrén, gjuhén, shtetésing, bindjet politike, fetare ose filozofike, gjendjen
ekonomike, arsimore ose shogérore, gjininé, identitetin gjinor, orientimin seksual, karakteristikat
e seksit, jetesén me HIV/AIDS, shtatzéniné, pérkatésiné prindérore, pérgjegjésiné prindérore,
moshén, gjendjen familjare ose martesore, gjendjen civile, vendbanimin, gjendjen shéndetésore,
predispozicionet gjenetike, pamjen e jashtme, aftésiné e kufizuar, pérkatésiné né njé grup té
vecanté, ose me ¢do shkak tjetér.

Neni 2

Qéllimi

Qéllimi i kétij ligji éshté té sigurojé té drejtén e ¢cdo personi pér:

a) barazi pérpara ligjit dhe mbrojtje té barabarté nga ligji;

b) barazi té shanseve dhe mundésive pér té ushtruar té drejtat, pér té gézuar lirité dhe pér té
marré pjesé né jetén publike;

c) mbrojtje efektive nga diskriminimi dhe nga ¢do formé sjelljeje gé nxit diskriminimin.

Neni 3

Pérkufizimet

1.“Diskriminim” &shté ¢do dallim, pérjashtim, kufizim ose preferencé, bazuar né cilindo shkak té
pérmendur né nenin 1 té kétij ligji, qé ka si géllim ose pasojé pengesén ose bérjen té pamundur té
ushtrimit né té njéjtén ményré me té tjerét té té drejtave e lirive themelore té njohura nga
Kushtetuta e Republikés sé Shqipérisé, aktet ndérkombétare té ratifikuara nga Republika e
Shqipérisé, si dhe nga ligjet né fuqi.

7. “Diskriminim i térthort&” éshté ajo formé diskriminimi gé ndodh kur njé dispozité, kriter ose
praktiké, e paanshme né dukje, do ta vinte njé person ose grup personash né kushte mé pak té

favorshme pér shkaget e parashtruara né nenin 1 té kétij ligji né raport me njé tjetér person ose
grup personash, kur ajo dispozité, kriter a praktiké nuk justifikohet objektivisht nga njé synim i
ligjshém, ose kur mjetet e arritjes sé kétij synimi ose nuk jané té pérshtatshme, ose nuk jané té
domosdoshme dhe né pérpjesétim té drejté me gjendjen gé e ka shkaktuar até.

Neni 6

Trajtimi i ndryshém i pérligjur

1. Ndalimi i diskriminimit i pérshkruar nga ky ligj nuk zbatohet né raste kur ka njé géllim
objektivisht té justifikueshém dhe té pérligjur né bazé té Kushtetutés, té marréveshjeve apo
akteve ndérkombétare té ratifikuara nga Republika e Shqipérisé dhe legjislacioni né fuqi.

Neni 9

Pjesémarrja né politiké

Ndalohet diskriminimi né€ ushtrimin e sé€ drejtés pér t€ zgjedhur, pér t'u zgjedhur dhe pér t’u
eméruar né njé detyré publike, pér shkaget e pérmendura né nenin 1 té kétij ligji.

Neni 21

Komisioneri

1. Komisioneri pér Mbrojtjen nga Diskriminimi, mé poshté komisioneri, siguron mbrojtjen
efektive nga diskriminimi dhe nga ¢do formé sjelljeje gé nxit diskriminimin. Komisioneri éshté
person juridik publik.

Neni 22
Statusi
Komisioneri é&shté i pavarur né ushtrimin e detyrés dhe u nénshtrohet vetém Kushtetutés dhe

ligjit.

Il. NE LIDHJE ME KERKIMET E NGRITURA NGA KERKUESI

Pér té trajtuar drejt pretendimet e kérkuesit, né kuptim té ngritjes sé kuptueshmérisé sé tyre né
nivelin kushtetues duke sintetizuar ato, do parashtrojmé né ményré té pérgjithshme duke
evidentuar gjaté analizés pretendimin né lidhje me cenimin e parimit té barazisé dhe
mosdiskriminimit, né referim té nenit 18 té Kushtetutés sé Republikés sé Shqipérisé.

Kushtetuta né nenin 18 té saj parashikon se té gjithé duhet té jené té barabarté para ligjit. Kjo
dispozité, né paragrafin e dyté, sanksionon ndalimin e diskriminimit mbi baza gjinore, racore,
feje, etnie, gjuhe, bindjeje politike, fetare e filozofike, gjendjeje ekonomike, arsimore, sociale
ose pérkatésie prindérore, ndérsa, paragrafi i treté mishéron né vetvete kufizimin e késaj té

drejte, sipas té cilit, askush nuk mund té diskriminohet pér shkaget e pérmendura né paragrafin e
dyté, nése nuk ekziston njé pérligjje e arsyeshme dhe objektive (shih vendimin nr. 48, daté
15.11.2013 té Gjykatés Kushtetuese).

Gjykata, népérmjet jurisprudencés sé saj, né disa vendime ka interpretuar nenin 18 té
Kushtetutés, si dhe ka theksuar se parimi i barazisé synon gé té gjithé té jené té barabarté pérpara
ligjit, jo vetém né té drejtat themelore té parashikuara né Kushtetuté, por edhe né té drejtat e tjera
ligjore. Konkretisht, ajo éshté shprehur se: “Barazia né ligj dhe para ligjit nuk do té thoté qé té
keté zgjidhje té njéllojta pér individé ose kategori personash gé jané né kushte objektivisht té
ndryshme. Barazia para ligjit dhe né ligj presupozon baraziné e individéve gé jané né kushte té
barabarta”, si dhe “Vetém né raste pérjashtimore dhe pér shkage té arsyeshme e objektive mund
té pérligjet trajtimi i ndryshém i kategorive té caktuara gé pérfitojné nga kjo e drejté” (shih
vendimet nr.34, daté 20.12.2005; nr. 39, daté 16.10.2007; nr.4, daté 12.02.2010, té Gjykatés
Kushtetuese).

Jurisprudenca kushtetuese ka pércaktuar disa standarde pér té vlerésuar nése njé ligj apo njé nen i
tij, éshté diskriminues bazuar né kushtet dhe kriteret e nenit 18 t& Kushtetutés. Né té tilla raste
ajo gé do duhej té konsiderohej éshté nése ligji parashikon trajtim té diferencuar té subjekteve
dhe, nése diferencimi ka gené i pérligjur dhe pér njé arsye objektive.

Sipas jurisprudencés sé Gjykatés Kushtetuese Federale Gjermane “Parimi i barazisé nuk lejon gé
té njéjtat t’i trajtosh ndryshe dhe té ndryshmet né thelb t’i trajtosh njésoj. Parimisht éshté né
diskrecionin e ligjvénésit gé té zgjedhé se cilat rrethana do té kené pasoja juridike té njéjta me
qéllim qé t’i rregullojé ato njésoj nga piképamja juridike. Por kété zgjedhje ligjvénési duhet ta
argumentojé né ményré té arsyeshme (BVerfGE 53, 313 (329). Fakti nése né raste té caktuara
éshté respektuar apo jo ne thelb parimi i barazisé, nuk mund té vlerésohet né ményré abstrakte
dhe té pérgjithshme, por duhet té shihet ne lidhje me vegorité dhe karakteristikat e ¢éshtjes
konkrete qé synohet té rregullohet.” (vendimi (Beschluss) i Senatit té Dyté, daté 09.03.1994 — 2
BvL 43, 51, 63, 64, 70, 80/92, 2 BvR 2031/92).

E drejta e zgjedhjes éshté njé ndér té drejtat kushtetuese té shtetasve qé luan rolin kryesor né
ushtrimin e sovranitetit popullor duke u realizuar népérmjet procesit zgjedhor. Kjo e drejté qé
sanksionohet né nenin 45 té Kushtetutés sé Republikés sé Shqgipérisé njihet si e drejté e votés sé
barabarté dhe si barazi e shtetasve né zgjedhje.

Si barazia e votés, ashtu dhe barazia e konkuruesve né zgjedhje, qé éshté konkretizimi i shanseve
politike té barabarta, jané té domosdoshme pér realizimin e njé procesi zgjedhor té drejté.
Subjekte pérfituese té kétij parimi jané zgjedhésit nga njéra ané, si dhe konkuruesit né zgjedhje
nga ana tjetér, ku pérfshihen partité politike, koalicionet e partive, kandidatét e tyre si dhe
kandidatét e propozuar nga zgjedhésit. Koncepti i votés sé barabarté u jep té drejté zgjedhésve,
té ndikojné né ményré té njéllojté dhe me té njéjtén peshé né rezultatin e zgjedhjeve.

Pérfagésimi i popullit né Kuvend béhet sipas nenit 64 té Kushtetutés® sipas té cilit:

1.Kuvendi pérbéhet nga 140 deputeté, té zgjedhur sipas njé sistemi zgjedhjesh proporcional me
konkurrim rajonal dhe prag kombétar.

2. Né shpérndarjen e mandateve marrin pjesé subjektet zgjedhore qé arrijné pragun kombétar.

3. Zgjedhésit gézojné té drejtén pér té dhéné voté parapélgyese pér kandidatét e listave
shumemeérore.

Kushtetuta e Republikés sé Shqipérisé, gé pas ndryshimeve té vitit 2008, pércakton sistemin
zgjedhor proporcional me zona zgjedhore shuméemérore si sistem zgjedhor gé aplikohet né
Republikén e Shqipérisé pér zgjedhjen e deputetéve.

Edhe me ndryshimet gé ju béné Kushtetutés mé ligjin 115/2020, u ruajt sistemi proporcional
rajonal. Sipas kétij sistemi, Kodi Zgjedhor e ndan vendin né disa rajone elektorale dhe subjektet
zgjedhore ju paragiten zgjedhésve ne secilin rajon me njé listé shuméemérore kandidatésh pér
deputeté. Mé pas né bazé té numrit t€ votave gé ka siguruar secili subjekt zgjedhor, prodhohen
dhe mandatet pér deputeté né secilin rajon elektoral.

Nése mé paré Kushtetuta i garantonte zgjedhésve vetém té drejtén pér té votuar dhe pérzgjedhur
vetém subjektin zgjedhor té preferuar dhe listén shuméemérore té preferuar, tani pérveg listés
shuméemeérore, zgjedhési pérzgjedh drejtpérdrejté edhe kandidatin e tij té parapélgyer brenda
késaj liste. Kjo do té thoté se me ndryshimet kushtetuese té 30 korrikut 2020, zgjedhésve
shqiptaré ju éshté shtuar e drejta e votés pér kandidatin e preferuar té listés shuméemérore pér té
cilén ata votojné.

Ky ndryshim Kushtetues jo vetém pércakton rregulla té reja se si pérzgjidhen deputetét e
Kuvendit té Republikés por zgjeron edhe mundésité e zgjedhésve né ushtrimin e té drejtés sé tyre
pér tu zgjedhur dhe pér té zgjedhur sa kohé gé tani ata nuk zgjedhin vetém subjektin elektoral
dhe listén shuméemérore, por pérzgjedhin drejtpérsédrejti népérmjet votés parapélqyese edhe
kandidatét brenda késaj liste. Pércaktimi né ligjin themeltar i votés parapélgyese gé ushtrojné
zgjedhésit, pérbén tashmé njé zgjerim té sé drejtés themelore dhe mundésive gé krijon kjo e
drejté pér shtetasit me té drejté vote né Republikén e Shqipérisé.

Nga ana tjetér, Kushtetuta, né nenin 64 té saj parashikon ekzistencén e pragut kombétar, dhe
nivelin e pragut ia Ié si detyré ligjvénésit ta pércaktojé né ligjin zgjedhor.

3 Dispozita éshté ndryshuar sé fundmi me Ligjin, nr. 115/2020, daté 30.7.2020. Para kétij ndryshimi neni 64
parashikonte:

1. Kuvendi pérbéhet nga 140 deputetg, té zgjedhur me sistem proporcional me zona zgjedhore shumemérore.

2. Zona zgjedhore shumemérore pérputhet me ndarjen administrative té njé prej niveleve té organizimit
administrativo-territorial.

3. Kriteret dhe rregullat pér zbatimin e sistemit zgjedhor proporcional, pér caktimin e zonave zgjedhore dhe pér
numrin e mandateve pér secilén zoné pércaktohen né ligjin pér zgjedhjet.

Konkretisht, né nenin 162 pika 1 “Pérllogaritja e mandateve té subjekteve zgjedhore” (ndryshuar
flalia e dyté e pikés 1 me ligjin nr. 118/2020, daté 5.10.2020) parashikohet: “Pér zgjedhjet pér
Kuvendin pérjashtohen nga shpérndarja e mandateve subjektet zgjedhore gé kané marré mé pak
se 1 pér gind té votave té vlefshme né shkallé vendi.”

Formulimi ligjor i parashikuar né kété dispozité té Kodit Zgjedhor pérkon me dispozitén
kushtetuese dhe shkon né zbatim té saj, njékohésisht paraget njé ndryshim thelbésor duke e
krahasuar me legjislacionin zgjedhor té méparshém. Né kété kod pérdoret pér heré té paré termi i
pragut kombétar dhe pércaktohet pragu prej 1 % pér subjektet zgjedhore, ndryshe nga Kodi i
méparshém qé parashikonte pragje elektorale me bazé rajonale 3% pér partité politike dhe 5%
pér koalicionet.

Nése mé paré Kodi trajtonte ndryshe partité politike, koalicionet dhe kandidatin e propozuar nga
zgjedhésit, lidhur me pérjashtimin nga shpérndarja e mandateve, ndryshimet e reja ligjore i
barazuan ato. Njehsuan kéto kategori, si subjekte zgjedhore, duke i trajtuar né ményré té
barabarté pérsa i pérket pérjashtimit nga shpérndarja e mandateve. Tashmé subjektet zgjedhore,
si partité ashtu dhe kandidatet e zgjedhur nga zgjedhésit, pérjashtohen nga shpérndarja e
mandateve nése nuk marrin 1 % né rang kombétar.

Né kété kontekst éshté shumé e réndésishme qé té testohet dhe té kuptohet nése té gjitha
subjektet e pérfshira nén konceptin e “subjektit zgjedhor” sipas Kodit Zgjedhor, jané apo jo
né kushte té barabarta, pra nése né thelb jané objektivisht té njéjté né ményré qé té
trajtohen njélloj nga Ligji.

Né funksion té késaj Komisioneri vleréson si té nevojshme té pércaktohet kuptimi i
subjektit “parti politike” dhe i subjektit “kandidat i paragitur nga njé grup zgjedhésish”. Pér
té pércaktuar kété kuptim mund té merren né konsideraté rregullimet ligjore té kétyre
subjekteve, natyra e tyre, mundésia e ushtrimit té té drejtave, si dhe kufizimet objektive té
tyre né mundési.

Ajo gé evidentohet éshté se krijimi dhe veprimtaria e partive politike, éshté e garantuar nga
Kushtetuta (neni 9) dhe nga ana tjetér ato rregullohen me Ligjin e posacém Nr.8580, daté
17.2.2000, i ndryshuar. Sipas kétij Ligji, partité politike regjistrohen né Gjykaté (Kreu Il), ato
jané persona juridiké (neni 16), kané akte statutore dhe programore, organe drejtuese, anétarési,
seli (nenet 10 dhe 11), mund te operojné né té gjithé territorin e Shqipérisé (neni 5), kané burimet
e tyre financiare (neni 17) dhe financohen nga Buxheti i Shtetit (neni 19). Né lidhje me
financimin duhet shtuar qé dhe veté Kodi zgjedhor, né funksion té zgjedhjeve, parashikon
financimin vetém té partive politike (neni 88).

Né lidhje me kandidatin e paragitur nga njé grup zgjedhésish, ky subjekt parashikohet vetém né
funksion té zgjedhjeve né Kodin Zgjedhor (nenet 69 dhe 70). Ajo/Ai mund té propozohet vetém

nga zgjedhés gé banojné né zonén zgjedhore ku kandidati do té kandidojé dhe kandidati nuk
mund té kandidojé né mé shumé se njé zoné zgjedhore. Nismén pér propozim e merr njé Komitet
| pérbéré nga jo mé pak sé 9 zgjedhés, dhe pér regjistrimin si kandidat Komiteti duhet té sigurojé
mbéshtetjen e 1% té zgjedhésve né zonén zgjedhore ku kandidon si dhe jo mé shumé se 3000
zgjedhés.

Né krahasim té dy subjekteve zgjedhore, ajo qé vérehet éshté se partité politike jané grupime
njerézish me strukturé té géndrueshme dhe té organizuar gé mund té shtrihen né té gjithé
territorin e vendit, si dhe té kandidojné né té gjitha zonat zgjedhore. Gjithashtu ato kané seliné e
tyre dhe marrin financim nga Buxheti i Shtetit si né kohé zgjedhore ashtu edhe né kohé
jozgjedhore.

Kandidati i paragitur nga njé grup zgjedhésish éshté njé subjekt i pérkohshém, i cili krijohet
vetém pér géllim elektoral. Ajo/Ai nuk mund té propozohet dhe té mbéshtetet nga ¢do zgjedhés
né Shqipéri por vetém nga zgjedhésit gé banojné né zonén zgjedhore ku kandidon. Ajo/Ai nuk
mund té kandidojé né mé shumé se njé zoné zgjedhore, si dhe nuk gézon mbéshtetje financiare
nga Buxheti i Shtetit.

Né funksion té sa mé sipér, duhet paré nése ndryshimi né Kodin Zgjedhor gé parashikon pragun
elektoral kombétar 1% né ményré té njétrajtshme pér ¢do subjekt zgjedhor, éshté i arsyeshém
dhe ndjek njé géllim té ligjshém dhe objektiv, duke pasur parasysh gé nuk shkakton barré té
tepruar pér njé nga subjektet dhe nuk e bén objektivisht t&¢ pamundur kryerjen e njé gare né
kushtet e barazisé thelbésore.

Pér njé kuptueshméri mé té miré té parimit té barazisé dhe mosdiskriminimit legjislatori ka
miratuar edhe Ligjin Nr. 10 221, daté 04.02.2010 “Pér Mbrojtjen nga Diskriminimi” (né vijim
referohet LMD), ku ndér té tjera parashikohen e dhe format e diskriminimit, té cilat né thelb jané
forma té tipizuara sjelljeje gé shkaktojné cenim té parimit té barazisé dhe té mosdiskriminimit.

LMD e konkretizon nenin 18 té Kushtetutés dhe éshté hartuar nén frymén e tij. Gjithashtu, ky
ligj &shté pérfaruar plotésisht me standartet e Bashkimit Europian, konkretisht me katér Direktiva
né kété fushé?.

4 Ligji éshté pérafruar plotésisht me:

1. Direktivén e Késhillit 2000/43/KE t€ 29 qershorit 2000 pér “Zbatimin e parimit t€ trajtimit t€ barabarté ndérmjet
personave pavarésisht prejardhjes racore apo etnike”.

2Direktivén e Késhillit 2000/78/KE té 27 néntorit 2000 pér “Pércaktimin e njé kuadri t€ pérgjithshém pér trajtimin e
barabart€ né punésim dhe marrédhéniet gjat€ punés”.

3. Direktivén e K&shillit 2004/113/KE té 13 dhjetorit 2004 pér “Zbatimin e parimit té trajtimit t& barabarté ndérmjet
burrave dhe grave né mundésiné pér té pasur dhe pér t’u furnizuar me mallra dhe shérbime”.

4. Direktivén e Parlamentit Europian dhe t€ Késhillit 2006/54/KE t€ 5 korrikut 2006 pér “Zbatimin e parimit té
mundésive té barabarta dhe té trajtimit té barabarté té burrave dhe grave né ¢éshtjet e punésimit dhe marrédhéniet
gjaté punés”.

Né Ligjin Nr. 10 221, daté 04.02.2010 “Pér Mbrojtjen nga Diskriminimi”, i ndryshuar®,
diskriminimi pérkufizohet si ¢do dallim, pérjashtim, kufizim ose preferencé, bazuar né cilindo
shkak té pérmendur né nenin 1 té kétij ligji, gé ka si gqéllim ose pasojé pengesén ose bérjen té
pamundur té ushtrimit né té njéjtén ményré me té tjerét té té drejtave e lirive themelore té
njohura nga Kushtetuta e Republikés sé Shqipérisé, aktet ndérkombétare té ratifikuara nga
Republika e Shqipérisé, si dhe nga ligjet né fuqi.

Ky ligj rregullon zbatimin dhe respektimin e parimit té barazisé dhe mosdiskriminimit né lidhje
me njé listé jo-shteruese shkagesh, té parashikuara né nenin 1.

Parimi i barazisé nénkupton: a) barazi pérpara ligjit dhe mbrojtje té barabarté nga ligji; b) barazi
té shanseve dhe mundésive pér té ushtruar té drejtat, pér té gézuar lirité dhe pér té marré pjesé né
jetén publike; c) mbrojtje efektive nga diskriminimi dhe nga ¢do formé sjelljeje gé nxit
diskriminimin (neni 2 i Ligjit).

Referuar késaj dispozite, koncepti i barazisé substanciale pérbéhet nga dy aspekte: “barazia e
mundésive” dhe “barazia e rezultateve”. Pér té garantuar baraziné e rezultate ndérmjet dy
subjekteve, do té duhet t& merren né shqyrtim si efektet ashtu edhe géllimi té cilit i shérben ligji
apo praktika, gé éshté kundérshtuar si diskriminuese. Pér té vértetuar nése dy subjekteve u jané
dhéné té njéjtat mundési, duhet té shqyrtohet nése realisht té dyve u éshté dhéné njé fushé me
rregullta té njéjta loje. Né té dyja rastet, barazia e vérteté mund té kérkojé gé ata té cilét kané
ndonjé kufizim apo pengeseé, t’u jepet ndihmesé dhe mundési shtesé pér t’i tejkaluar ato.

Né funksion té kétij aspekti té fundit shkon edhe paragrafi 3 i nenit 18 té Kushtetutés, i cili
praktikisht i njeh té drejtén legjislatorit qé nése evidenton se subjektet nuk jané né kushte
té barabarta dhe pér rrjedhojé, edhe mundésité e tyre nuk jané té barabarta né funksion té
njé gare té drejté, ai (legjislatori), mund té vendosé pérjashtime apo té ndérmarré masa
pozitive, né ményré gé té garantojé baraziné thelbésore midis subjekteve.

Né kété kontekst pérligjet kuptimi i barazisé, sipas té cilit: duhen trajtuar né ményré té
ndryshme situata té ndryshme. Né té kundért, nése trajtohen né ményré té njéjté situata
thelbésisht té ndryshme atéheré jo vetém @& parimi i barazisé thelbésore nuk
konkretizohet, por edhe parimi i barazisé formale mbetet i parealizuar.

Neni 3 pika 7 e kétij ligji parashikon “diskriminimin e térthorté” si njé forme diskriminimi gé
ndodh kur njé dispozité, kriter ose praktiké, e paanshme né dukje, do ta vinte njé person ose grup
personash né kushte mé pak té favorshme pér shkaqget e parashtruara né nenin 1 té kétij ligji né
raport me njé tjetér person ose grup personash, kur ajo dispozité, kriter a praktiké nuk
justifikohet objektivisht nga njé synim i ligjshém, ose kur mjetet e arritjes sé kétij synimi ose nuk

% Ndryshuar me Ligjin Nr. 124/2020 pér disa shtesa dhe ndryshime né ligjin nr. 10221, daté 4.2.2010 “Pér mbrojtjen
nga diskriminimi”.

jané té pérshtatshme, ose nuk jané t& domosdoshme dhe né pérpjesétim té drejté me gjendjen gé
e ka shkaktuar até.

Pra, diskriminimi i térthorté identifikohet nga prania e kétyre elementeve, né ményré kumulative:
- njé dispozité, kriter apo praktiké, e paanshme né dukje, do ta vinte njé person ose grup
personash né kushte jo té favorshme né raport me té tjerét né situaté té ngjashme
- ky trajtim i disfavorshém éshté i lidhur me njé “shkak té mbrojtur”;
- masa, kriteri apo praktika nuk justifikohet objektivisht nga njé synim i ligjshém apo kur
mjetet e arritjes sé kétij synimi ose nuk jané té pérshtatshme, ose nuk jané té
domosdoshme dhe né pérpjesétim té drejté me gjendjen gé e ka shkaktuar até.

Ligji ndalon situatat kur persona ose grupe personash né njé situaté té njéjté trajtohen né ményra
té ndryshme, dhe situatat kur personat ose grupet e personave né situata té ndryshme trajtohen
njésoj. Individét apo subjektet gé jané né situata té ndryshme duhet té marrin trajtim té ndryshém
deri né masén g€ nevojitet pér t’i lejuar t€ gé€zojné mundési t& barabarta me té tjerét.

Edhe e drejta e BE-sé edhe jurisprudenca e KEDNJ-sé pranojné se diskriminimi mund té
rezultojé jo vetém nga trajtimi i ndryshém i njerézve né situata té njéjta, por gjithashtu nga
trajtimi 1 njé&jté né situata t€ ndryshme. Késhtu tek diskriminimi “i t€rthorté” nuk &shté trajtimi qé
ndryshon por jané mé tepér pasojat e atij trajtimi, té cilat ndjehen ndryshe nga subjekte me
karakteristika té ndryshme.

GJEDNJ-ja éshté shprehur se “e drejta pér té mos u diskriminuar kundér gézimit té té drejtave té
garantuara sipas KEDNJ-sé dhunohet gjithashtu kur Shtetet... nuk i trajtojné né ményra té

ndryshme personat, situatat e té ciléve jané shumé té ndryshme .8

Né ¢éshtjen Thlimenos kundér Greqisé, ligji kombétar i ndalonte personat me dénime penale té
hynin né profesionin e financieréve me licencé shtetérore, sepse njé dénim penal nénkuptonte njé
mungesé ndershmérie dhe besueshmérie té nevojshme pér té kryer kété funksion. Kérkuesi né
kété céshtje ishte dénuar penalisht pér refuzimin pér té veshur uniformén ushtarake gjaté
shérbimit té tij kombétar. Kjo kishte ndodhur sepse ai ishte anétar i Déshmitaréve té Jehovait, i
cili éshté njé grup fetar i zotuar pér page. GJEDNJ-ja vendosi se nuk kishte arsye té ndaloheshin
personat nga profesioni kur dénimi i tyre penal nuk lidhej me c¢éshtje té besueshmérisé dhe
ndershmérisé. Qeveria Kishte diskriminuar kérkuesin duke mos Kkrijuar njé pérjashtim né
rrequllin pér situata té tilla, duke shkelur té drejtén e manifestimit té besimit té tij fetar (sipas
Nenit 9 t¢ GJEDNJ-sé) né lidhje me ndalimin e diskriminimit.

Né céshtjen D.H. dhe té tjerét kundér Republikés Ceke, u pérdorén njé seri testesh pér té
pércaktuar inteligjencén dhe pérshtatshmériné e studentéve me synimin pér té pércaktuar nése

6 GJEDNJ, Thlimenos kundér Gregisé [GC] (No. 34369/97), 6 Prill 2000, paragraf 44 (ECtHR, Thlimmenos v.
Greece [GC] (No. 34369/97), 6 April 2000, para. 44). Po késhtu, GJEDN, Priti kundér Mbretérisé sé Bashkuar (Nr.
2346/02), 29 Prill 2002, paragraf 88 (ECtHR, Pretty v. the United Kingdom (No. 2346/02), 29 April 2002).

ata duhet té zhvendoseshin nga institucionet e zakonshme arsimore dhe té kalonin né shkolla té
posacme. Kéto shkolla té posagme ishin ngritur pér studentét me aftési té kufizuar inteligjence
dhe burime té tjera me véshtirési pér té mésuar. | njéjti test u zbatua pér té gjithé studentét qé
shqyrtoheshin pér t’u zhvendosur né€ shkolla t€ posagme. Megjithaté, né praktiké testimi ishte
krijuar pér popullsiné e zakonshme Ceke me pasojén se studentét Rom kishte mé shumé té ngjaré
té dilnin keq — gjé e cila ashtu ndodhi, me pasojén se nga 50 deri 90 pér gind e fémijéve Rom u
arsimuan jashté sistemit kryesor shkollor. Né keté céshtje, geveria argumentoi se sistemi i
shkollave t€ “posagme” ishte ngritur pér t€ ndihmuar me arsimimin e fémijéve Rom duke kaluar
véshtirésité e gjuhés dhe duke korrigjuar mungesén e arsimit parashkollor. GJEDNJ-ja konstatoi
se nuk kishte réndési nése politika né fjalé synonte fémijét Rom. Pér té provuar diskriminimin
ishte e nevojshme té tregohej se ata ishin té prekur né ményré disproporcionale dhe negative nga
krahasimi me shumicén e popullsisé, jo se kishte ekzistuar ndonjé géllim pér diskriminim.
GJEDNJ-ja vendosi se Ky ishte njé rast i diskriminimit té térthorté.

Diskriminimi i térthorté éshté i lidhur me zbatimin e njé dispozite, kriteri, praktike qé né dukje jo
vetém éshté e ligjshme, por éshté edhe neutrale. Qéllimi éshté njé element i réndésishém pér té
pércaktuar nése kemi té& béjmé me njé situaté diskriminuese, por né diskriminimin e térthorté
merr pérparési rezultati i zbatimit té kétyre dispozitave apo praktikave. Diskriminimi i térthorté
e zhvendos fokusin larg nga trajtimi i ndryshém pér té paré efektet e ndryshme.

Kriteri i paré i identifikueshém éshté njé rregull, kriter ose praktike ligjore, né dukje “e
paanshme”, qé zbatohet pér té gjithé. Né rastin konkret, dispozita identifikohet si Neni 162 pika
1 e Kodit Zgjedhor gé parashikon “Pér zgjedhjet pér Kuvendin pérjashtohen nga shpérndarja e
mandateve subjektet zgjedhore gé kané marré mé pak se 1 pér gind té votave té vlefshme né
shkallé vendi. ”

Né vijim, duhet té vértetohet se si ky rregull, i parashikuar né dispozitén ligjore objekt gjykimi,
ka njé ndikim té pafavorshém ndaj subjektit zgjedhor kandidat i propozuar nga zgjedhésit, né
krahasim me ndikimin tek subjekti zgjedhor parti politike.

Né opinionin e pérbashkét t&¢ Komisionit té Venecias dhe OSCE/ODIHR’, thuhet se “Nuk ka
ndonjé ndryshim thelbésor me zévendésimin e pragut nga 3% (pér partit€) apo 5% (pér
koalicionet) né nivel rajonal né 1% né shkallé vendi (Neni 162(1) i Kodit Zgjedhor). Ashtu si mé
paré, pragu i ri duhet té jeté joefektiv pér shkak té pragut té natyrshém qgé ndérlidhet me
madhésiné e zonave zgjedhore, me pérjashtim, ndoshta, pér kandidatét individualé dhe partité qé
pérfagésojné pakicat kombétare (té vogla, té pérgendruara). Pérjashtimi pér kéta té fundit mund
té vlerésohet pas zgjedhjeve té vitit 2021. .

7 Opinion i pérbashkét mbi ndryshimet né kushtetuté mé 30 korrik 2020 dhe né& Kodin zgjedhor mé 5 tetor 2020, nr.
1006 / 2020 i Komisionit Evropian pér Demokraci pérmes Ligjit (Komisioni i Venecias) dhe zyra e OSBE-sé pér
institucione demokratike dhe té drejtat e njeriut (OSCE/ODIHR)

Adresa: Rruga e Durrésit, Nr. 27 (ish Ministria e Mjedisit) Tirané, Tel: +355 4 2431078, E-mail: info@kmd.al, web: wwwkmd.al

14


mailto:info@kmd.al
http://www.kmd.al/

Né koncept, parimi i konkurimit té liré té subjekteve zgjedhore pérfshin detyrimin e shtetit pér té
respektuar shanset e barabarta pér té gjithé dhe zbatohet né legjislacionin gé rregullon kushtet e
kétij konkurimi.

Cdo kufizim i drejtpérdrejté ose i térthorté mbi baraziné e partive né konkurrimin zgjedhor nuk
duhet té keté njé pasojé diferencuese ose té pérbéjé njé trajtim preferencial pér disa parti, ose té
ndalojé pjesémarrjen e partive politike né konkurrimin zgjedhor. (Shih Vendimin nr. 32, daté
21.06.2010 té Gjykatés Kushtetuese).

Pavarésisht se té gjitha subjektet zgjedhore jané trajtuar si té barabarté pérpara ligjit, né fakt
subjekti zgjedhor kandidati i propozuar nga zgjedhésit, ndodhet né njé situaté té disfavorshme né
raport subjekti zgjedhor partité politike.

Subjekti zgjedhor, kandidati i propozuar nga zgjedhésit, eventualisht ndonése ka detyrimin e
arritjes sé pragut kombétar prej 1 %, faktikisht nuk ka mundési reale gé té konkurojé né rang
kombétar né ményré qé té plotésojé kushtin e vendosur, pér shpérndarjen e mandateve.

Né kéto kushte, krijohet dyshimi i arsyeshém se prima facie rrequllimi i ri ligjor vendos né
pozité mé pak té favorshme subjektin zgjedhor kandidati i propozuar nga zgjedhésit né raport me
subjektin zgjedhor partité politike.

Nga ana tjetér, pércaktimi né Ligjin themeltar i votés parapélqyese qé ushtrojné zgjedhésit, e cila
pérbén njé zgjerim sé drejtés themelore dhe mundésive gé krijon kjo e drejté pér shtetasit me té
drejté vote né Republikén e Shqipérisé, nuk ka té njéjtin efekt tek subjekti zgjedhor, kandidati i
propozuar nga zgjedhésit, pasi kétij té fundit i duhet njé numér mé i madh votash se kandidati i
subjektit zgjedhor, parti politike, i cili me votat preferenciale arrin té marré mandatin pér deputet.

Né vijim, fakti nése rrequllimi i ri ligjor ka cénuar thelbin e barazisé do té duhet té vértetohet
duke vlerésuar mungesén e ekzistencés sé njé justifikimi objektiv dhe té arsyeshém.

Pér té justifikuar trajtimin e ndryshém duhet té€ demonstrohet se rregulli ose praktika né fjalé:
- ndjek njé synim legjitim dhe se
- mjetet e zgjedhura pér arritjen e synimit (d.m.th. masa gé ka cuar drejt trajtimit té
ndryshém) jané proporcionale dhe té domosdoshme pér arritjen e atij synimi.

Pér té pércaktuar nése trajtimi i ndryshém éshté proporcional, Gjykata duhet té bindet se:

- nuk ka asnjé mjet tjetér pér arritjen e géllimit qé kérkon mé pak ndérhyrje né té drejtén
pér trajtim té barabarté. E théné ndryshe, gé disavantazhi i pésuar té jeté minimumi i
mundshém i démit té nevojshém pér arritjen e géllimit té synuar;

- géllimi pér tu arritur éshté kaq i réndésishém sagé justifikon kété nivel ndérhyrjeje.

GJED-ja ofroi njé shpjegim té zgjeruar té idesé sé justifikimit objektiv né céshtjen Bilka-
Kaufhaus GmbH v. Weber Von Hartz. Kétu, punonjésit me kohé té pjesshme, gé ishin
pérjashtuar nga skema profesionale e pensionit té Bilkas (njé supermarketi), u ankuan se kjo gjé
pérbénte diskriminim té térthorté kundér grave, pérderisa ato pérbénin shumicén e gjeré té
punonjésve me kohé té pjesshme. GJED-ja vendosi se kjo do té pérbénte diskriminim té
térthorté, pérvegse kur mund té justifikohej ndryshimi né pérfitim. Pér té pasur justifikimin duhej
té demonstrohej se: “masat ... e pérzgjedhura nga Bilka korrespondojné me njé nevojé reale nga
ana e sipérmarrjes, jané té pérshtatshme pér arritjen e objektivave té synuar, dhe jané té
domosdoshme pér kété qéllim”. Bilka argumentoi se arsyeja e ndryshimit né trajtim ishte
dekurajimi i punés mé kohé té pjesshme dhe nxitja e punés me kohé té ploté, sepse punonjésit
me kohé té pjesshme nuk ishin té zellshém né puné gjaté mbrémjeve ose té shtunave, duke e
véshtirésuar mbajtjen e njé stafi té mjaftueshém. GJED-ja vendosi se kjo mund té pérbénte njé
géllim legjitim. Megjithaté ajo nuk iu pérgjigj pyetjes nése pérjashtimi i punonjésve me kohé té
pjesshme nga skema e pensionit ishte né pérpjesétim me arritjen e kétij géllimi. Kriteri gé masat
e marra duhet t€ jené “té domosdoshme” nénkupton se duhet té¢ demonstrohet se nuk ekziston
asnjé mjet alternativ, qé do té shkaktonte mé pak ndérhyrje me parimin e trajtimit té barabarté.

Né bazé té frymés sé Kushtetutés dhe standarteve ndérkombétare mbi zgjedhjet, brenda
mundésive, ligji duhet té garantojé baraziné e votés dhe pérmes saj baraziné e shanseve pér té
gjithé kandidatét dhe forcat politike pjesémarrése né zgjedhje.

KOMISIONERI

ROBERT GAJDA

